
Kallie hou van lees

Kallie Kameelperd woon in die 
dieretuin.

Eendag sien hy hoe 'n meisie 'n 
boek lees.

“Daardie boek lyk baie 
interessant,” sê Kallie. “Ek wens 
ek kon biblioteek toe gaan en 'n 
boek uitneem.”

Die volgende dag loop Kallie van 
die dieretuin af weg. Hy is op pad 
biblioteek toe.

DIERETUIN

Buite die biblioteek bly hy staan. 
Hy kan nie inkom nie. Sy nek is te 
lank.

“Ek wens ek kon in die biblioteek 
inkom,” sê hy hartseer. “Ek wil so 
graag 'n boek lees.”

Toe dink hy aan 'n plan. Hy sal by 
die vensters van die biblioteek 
inkyk.

BI B L IOT E E K

Kallie loer deur die eerste venster 
en sien vir Jabu. Jabu is besig om 
'n boek te lees. Kallie lees saam 
met Jabu.

“Sjoe! Daardie boek oor die 
ruimte lyk baie interessant!” sê 
hy.

Daarna kyk hy deur 'n tweede 
venster. Hy lees Anita se boek 
saam met haar.

Die boek handel oor 'n speurder. 
Kallie hou van speurverhale.

“Daardie boek lyk baie 
opwindend!” sê hy vir Anita.

Speurder Sam

Later loer hy deur 'n derde 
venster. Daar lees hy Bongi se 
boek.

“Dit is 'n kookboek. Al die 
geregte lyk heerlik,” dink Kallie.

BAK & BROU

Hy kyk deur die vierde venster. 
Net toe kom die bibliotekaresse 
daar verby. Sy skrik so groot dat 
sy haar boek laat val.

Dadelik bel sy die opsigter van die 
dieretuin.

“Help! Daar is 'n kameelperd hier 
wat deur die venster vir ons kyk!” 
roep sy.

“Ag nee, meneer Kameelperd! 
Ons is jammer jy moet teruggaan 
dieretuin toe!” roep die kinders.

DIERETUIN

“Welkom terug, Kallie!” roep die 
apies. 

Van daardie dag af bring die 
kinders elke week vir Kallie boeke 
om te lees.

Ons is mal oor boeke!

Sing!

Ek ken 'n kameelperd

Ek ken 'n kameelperd,
wat ver van ons woon.

Sy rek haar lang nek uit,
tot bo in die boom.

Sy wei op die vlakte,
met nog diere saam.

Jy mag haar ook sien as
jy dieretuin toe gaan.

20

jy dieretuin toe gaan.

2020

(Sing op die wysie van “On Top of Old Smokey”)

Sing!

Kameelperde
Kameelperde is die langste diere op 
land. Hulle het lang nekke en sterte. 
Hulle leef van die blare wat hoog in 
bome groei. Kameelperde kan hulle eie 
ore met hulle lang tonge lek.

1 Kyk na die prente. Vertel vir jou maat wat in elke 
prent gebeur. Sê watter prent eerste, tweede, 
derde en vierde moet wees. Gebruik die prente om 
die storie aan jou maat oor te vertel.

Groepleesaktiwiteite

Voer 'n rolspel oor die storie op.2

3 Hoe verskil prent 1 en prent 2 van mekaar? 
Hoeveel verskille kan jy opspoor?

4 Skryf vier sinne oor die prent hierbo.

5 Lees hierdie vrae. Beantwoord dit saam met jou maat.

a.  Wat is die titel van die storie?
b.  Wie is die hoofkarakter?
c.  Watter boeke het Kallie saam met die kinders in die 

biblioteek gelees?

PRENT 1 PRENT 2

d.  Waarom het die bibliotekaresse haar boek laat val toe sy 
Kallie sien?

e.  Dink jy dit is 'n ware verhaal hierdie?
f.  Hoeveel diere sien jy op bladsy 5? 

Noem hulle op.
g.  Hoe dink jy het Kallie gevoel toe hulle hom terugneem 

dieretuin toe? 
Gee 'n rede vir jou antwoord.

h.  Watter vraag wil jy  jou onderwyser oor hierdie storie vra? 

6 Wat is jou gunstelingboek?
Skryf vier tot ses sinne oor die storie in jou 
klaswerkboek. Teken dan 'n prent om jou boek te 
illustreer.

__________________________

__________________________

__________________________

__________________________

__________________________

__________________________

__________________________

__________________________


